
“OILA VA XOTIN-QIZLARNI 
QO‘LLAB-QUVVATLASH 
JAMG‘ARMASI” FAOLIYATI

Xushmurodov Baxtiyor Turg‘un o‘g‘li
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti
ORCID: 0009-0007-7632-3868

Annotatsiya: Ma’lumki, bugungi kunda O‘zbekistonda yashayotgan har bir oila farovon turmush kechirishi uchun barcha 
imkoniyatlar yaratilgan. Ayniqsa, oila bekasi bo‘lmish har bir ayol uchun yaratilgan shart-sharoitlar chin ma’noda baxtiyor, 
chiroyli va farovon hayotning asosiy poydevori bo‘lib xizmat qilayotgani hammamizga ayon. Zero, xotin-qizlar har doim har 
qachongidan ham kuchliroq hurmat va ehtiromda. Ayniqsa, ular davlatimizning Konstitutsiyasi va qonunlari himoyasida 
bo‘lib, barcha huquq va erkinliklari qonunlar bilan kafolatlanmoqda. Mazkur maqolada yuqorida keltirilgan masalalarga 
oid tuzilgan jamg‘arma maqsadi va uning jamiyat uchun muhim o‘rni yoritilgan.

Kalit soʻzlar: davlat, budjet, maqsadli jamg‘arma, g‘aznachilik tizimi, xarajat.
Abstract: As you know, today is the time when every family living in Uzbekistan has all the opportunities for a prosperous 
life. We are all witnesses to the fact that the conditions created for every woman, especially as the head of the family, 
serve as the basis for a truly happy, beautiful and prosperous life. After all, women have always enjoyed more respect and 
honor than ever. All rights and freedoms are protected by law, especially under the protection of the Constitution and laws 
of our country. This article highlights the purpose of the foundation created to address the above issues and its important 
role in society.

Key words: State, budget, trust fund, treasury system, expenses.
Аннотация: Как вы знаете, сегодня такое время, когда каждая семья, проживающая в Узбекистане, имеет все 
возможности для благополучной жизни. Мы все являемся свидетелями того, что условия, созданные для каждой 
женщины, особенно как главы семьи, служат основой по-настоящему счастливой, красивой и благополучной 
жизни. В конце концов, женщины всегда пользовались большим уважением и почетом, чем когда-либо. Все права 
и свободы охраняются законом, особенно под защитой Конституции и законов нашей страны. В данной статье 
освещается цель фонда, созданного для решения вышеуказанных вопросов, и его важная роль в обществе.

Ключевые слова: Государство, бюджет, трастовый фонд, казначейская система, расходы.

K I R I S H
Mamlakatda xotin-qizlarning huquq va qonuniy manfaatlarini himoya qilish, ularning iqtisodiy, ijtimoiy va 

siyosiy faolligini oshirish, sog‘lig‘ini saqlash, kasbga o‘qitish va bandligini ta’minlash, tadbirkorlikka keng jalb 
etish, ehtiyojmand xotin-qizlarni ijtimoiy qo‘llab-quvvatlash, gender tenglikni ta’minlash borasida olib borilayotgan 
islohotlarni tizimli davom ettirish, shuningdek, Birlashgan Millatlar Tashkilotining Global kun tartibi doirasidagi 
Barqaror rivojlanish maqsadlarini izchil amalga oshirish maqsadida, O‘zbekiston Respublikasi Prezidentning 
2022-yil 1-martdagi “Oliy ta’lim tashkilotlariga o‘qishga qabul qilish va davlat buyurtmasini joylashtirish tizimini 
takomillashtirish to‘g‘risida”gi PF-81-son1li Farmoni bilan Xotin-qizlarni qo‘llab-quvvatlash davlat maqsadli 
jamg‘armasi Oila va xotin-qizlarni qo‘llab-quvvatlash davlat maqsadli jamg‘armasi sifatida qayta tashkil etildi.

1	  https://www.lex.uz/uz/docs/-6937332

Mazkur tashkilotning asosiy maqsadi xotin-qizlar va oilalarni har tomonlama qo‘llab-quvvatlash, shu 
jumladan, og‘ir ijtimoiy ahvolga tushib qolgan xotin-qizlar va oilalarga, nogironligi bo‘lgan ayollarga moddiy 
yordam ko‘rsatish hisoblanadi.

Jamg‘armaning asosiy vazifalari etib quyidagilar belgilangan:
- Og‘ir ijtimoiy vaziyatga tushib qolgan xotin-qizlarga, shu jumladan, nogironligi bo‘lgan shaxslarga, nogiron 

farzandini tarbiyalayotgan, kam ta’minlangan, farzandlarini to‘liqsiz oilada tarbiyalayotgan va uy-joy sharoitini 
yaxshilashga muhtoj xotin-qizlarga uy-joylarning boshlang‘ich badalini to‘lab berish;

- Xotin-qizlarni har tomonlama qo‘llab-quvvatlash, sog‘lig‘ini saqlash, ayollar sportini rivojlantirish, mehnat 
va o‘qish sharoitlarini yaxshilash bilan bog‘liq tadbirlarni moliyalashtirishga ko‘maklashish;

- Xotin-qizlarning tadbirkorlik tashabbuslarini har tomonlama qo‘llab-quvvatlash uchun tijorat banklariga 
resurs mablag‘larini belgilangan tartibda joylashtirish;

- Xotin-qizlarga mehnat bozorida talab yuqori bo‘lgan kasblar bo‘yicha bilim va ko‘nikmalarni egallashlari 
uchun zarur sharoitlar yaratish bilan bog‘liq tadbirlarni moliyalashtirishga ko‘maklashish [1].

M A V Z U G A  O I D  A D A B I Y O T L A R  S H A R H I
Professor L.A. Drobozinaning fikricha, budjetdan tashqari maqsadli jamg‘armalar jamiyatdagi ayrim 

xarajatlarni moliyalashtirish va kompleks ravishda tezkor mustaqillik asosida mablag‘larni sarflash, davlat orqali 
jalb qilinadigan moliyaviy resurslarni qayta taqsimlash va ulardan foydalanish usulidir [2].

Professor A. Vahobovning fikricha, “Budjetdan tashqari jamg‘armalar avval maxsus jamg‘armalar va o‘ziga 
xos hisobvaraqlar ko‘rinishida mavjud bo‘lgan. Davlat o‘zining faoliyat doirasini kengaytirishi bilan tobora 
yangi xarajatlarga ehtiyoj seza boshladi. Ularni qoplash uchun mablag‘lar maxsus jamg‘armalarda to‘plandi 
va maxsus maqsadlarga qaratildi. Budjetdan tashqari jamg‘armalar maqsadiga ko‘ra ijtimoiy va iqtisodiy, 
boshqaruv darajasiga ko‘ra markaziy va mintaqaviy jamg‘armalarga bo‘linadi” [3].

T A D Q I Q O T  M E T O D O L O G I YA S I
Tadqiqotda jamg‘armaning tashkil etilish huquqiy asoslari va xarajatlar hisoboti usuli qo‘llanilgan.

T A H L I L  V A  N A T I J A L A R
Keyingi yillarda mamlakatimizda ayol-qizlarni har tomonlama qo‘llab-quvvatlash, kasb-hunar o‘rgatish, 

bandligini ta’minlash, ularning jamiyatimiz hayotidagi ijtimoiy-siyosiy faolligini oshirish, turli sohalarda o‘z 
qobiliyat va imkoniyatlarini ro‘yobga chiqarish uchun shart-sharoitlar yaratish ustuvor vazifaga aylangan.

Ayniqsa, nozik xilqat vakillarining davlat va jamiyat qurilishi hamda boshqaruvidagi ishtirokini kuchaytirish, 
ijtimoiy-siyosiy huquqlarini oshirishga alohida e’tibor qaratilayotgani e’tiborga molikdir.

O‘zbekiston Respublikasi Prezidentining 2021-yil 5-martdagi “Xotin-qizlarni qo‘llab-quvvatlash, ularning 
jamiyat hayotidagi faol ishtirokini ta’minlash tizimini yanada takomillashtirish chora-tadbirlari to‘g‘risida”gi 
PQ-5020-son2li qarori bu boradagi ezgu sa’y-harakatlarni yanada rivojlantirish, ta’bir joiz bo‘lsa, yangi bosqichga 
olib chiqishda muhim qadam bo‘ldi [4].

Mazkur huquqiy hujjatda mamlakat iqtisodiy, siyosiy va ijtimoiy hayotining barcha jabhalarida xotin-
qizlarning ishtirokini va tadbirkorlik tashabbuslarini qo‘llab-quvvatlash, ularning ta’lim olishi, muayyan kasbiy 
ko‘nikmalarni egallashi hamda bandligini ta’minlashga har tomonlama ko‘maklashish, joylarda “Ayollar daftari”ni 
shakllantirish va unga kiritilgan xotin-qizlar muammolari, ehtiyoj va qiziqishlarini tizimli o‘rganish hamda ularga 
zarur yechim topish borasidagi ishlarni jadallashtirishga doir qator muhim vazifalar belgilangan.

Jumladan, qarorga binoan Respublika xotin-qizlar jamoatchilik kengashi tashkil etiladi. Shu o‘rinda 
ko‘pchilikda ushbu jamoatchilik tuzilmasini tashkil etishga qanday ehtiyoj bor edi, degan savol tug‘ilishi tabiiy.

Davlatimiz rahbari Oliy Majlis va xalqimizga yo‘llagan Murojaatnomasida, oxirgi yillarda davlat va jamiyat 
boshqaruvida ayollarning o‘rni hamda mavqeini yanada mustahkamlash mamlakatimizda olib borilayotgan 
izchil islohotlarning eng ustuvor yo‘nalishlaridan biriga aylanganini ta’kidlagan edi.

So‘nggi yillarda mamlakatimizda og‘ir ijtimoiy vaziyatga tushib qolgan xotin-qizlarni har tomonlama qo‘llab-
quvvatlash, ehtiyojmand, boquvchisini yo‘qotgan, kam ta’minlangan ayollarning uy-joy olishi uchun boshlang‘ich 
badallarni to‘lab berish tizimi yo‘lga qo‘yildi. Ushbu tizim orqali birgina o‘tgan yili Xotin-qizlarni va oilani qo‘llab-
quvvatlash davlat maqsadli jamg‘armasi hisobidan 1 246 nafar ayol uy-joy sotib olishi uchun 21 milliard 746 
million so‘m miqdorida boshlang‘ich badal pullari to‘lab berildi.

“Xotin-qizlarni qo‘llab-quvvatlash, ularning jamiyat hayotidagi faol ishtirokini ta’minlash tizimini yanada 
takomillashtirish chora-tadbirlari to‘g‘risida”gi qaror orqali bu boradagi ishlarni jadallashtirish va yangi bosqichga 

2	  https://lex.uz/uz/docs/-5320582

olib chiqish, ehtiyojmand ayollarning ijtimoiy himoyasini kengaytirish uchun mazkur jamg‘arma Xotin-qizlarni 
qo‘llab-quvvatlash davlat maqsadli jamg‘armasi sifatida qayta tashkil etildi.

Jamg‘arma tomonidan og‘ir ijtimoiy vaziyatga tushib qolgan, jumladan, nogironligi bo‘lgan shaxslar, 
nogiron farzandini tarbiyalayotgan, kam ta’minlangan, bolalarini to‘liqsiz oilada ulg‘aytirayotgan va turarjoyga 
muhtoj xotin-qizlar uchun uy-joylarning boshlang‘ich badalini to‘lab berish, opa-singillarimiz salomatligini 
mustahkamlash, ularni sportga keng jalb etish, ayollar tadbirkorligini rivojlantirish, bandligini ta’minlash bilan 
bog‘liq tadbirlar moliyalashtiriladi. Buning uchun davlat budjetidan har yili 300 milliard so‘mgacha mablag‘ 
ajratiladi. Shu bilan birga, jamg‘armaning bo‘sh turgan mablag‘larini tijorat banklari depozitlariga joylashtirish 
hisobidan olingan daromadlar, homiylik xayriyalari, xalqaro moliya institutlari va xorijiy tashkilotlarning grantlari, 
qonunchilik hujjatlarida taqiqlanmagan boshqa manbalardan jalb qilingan mablag‘lar ham ushbu ezgu 
maqsadlarga yo‘naltiriladi.

Mazkur qarorga muvofiq, bu yil “Ayollar daftari”, “Yoshlar daftari” va “Temir daftar”ga kiritilgan xotin-
qizlarning ipoteka kreditlari uchun boshlang‘ich badallarini to‘lab berish va ijtimoiy uy-joy sotib olish uchun 
mahalliy budjetlarga 10 milliard so‘mdan, otasidan ayrilgan, yolg‘iz onasi qaramog‘ida bo‘lgan, voyaga yetgan 
va uy-joyga muhtoj qizlarni uy-joy bilan ta’minlash uchun esa 5 milliard so‘mdan mablag‘ ajratilishi ushbu 
yo‘nalishdagi ishlarning yangi bosqichga chiqqanining amaliy tasdig‘idir.

Bugungi kunda aholi salomatligini mustahkamlash, ayniqsa ehtiyojmand va kam ta’minlangan oilalarda 
istiqomat qilayotgan xotin-qizlarning sog‘lig‘ini muhofaza qilish va ularga zarur amaliy yordam ko‘rsatish 
dolzarb vazifalardan biri sifatida e’tirof etilmoqda. Prezidentimizning mazkur qarori ushbu yo‘nalishdagi asosiy 
muammolarni bartaraf etishga qaratilgan aniq chora-tadbirlarni belgilab berdi.

Xususan, sog‘lig‘i uchun maxsus jarrohlik amaliyotlariga muhtoj bo‘lgan va “Ayollar daftari”, “Yoshlar 
daftari” hamda “Temir daftar”ga kiritilgan ehtiyojmand xotin-qizlarni davolash maqsadida Xotin-qizlarni qo‘llab-
quvvatlash davlat maqsadli jamg‘armasiga 30 milliard so‘m mablag‘ yo‘naltiriladi. Shuningdek, mahalliy 
hokimliklar tomonidan “Ayollar daftari”da ro‘yxatga olingan xotin-qizlarni qo‘llab-quvvatlash uchun tashkil 
etilgan jamg‘arma hisobidan, boquvchisini yo‘qotgan, nogironligi mavjud va o‘zgalarning parvarishiga muhtoj 
xotin-qizlarga bir martalik moddiy yordam ko‘rsatish uchun 80 milliard so‘m, noturarjoylarda yashayotgan xotin-
qizlar uchun esa turarjoy ijarasi kompensatsiyasi sifatida 11 milliard so‘m ajratilishi belgilangan.

Ta’kidlash joizki, mustaqil O‘zbekiston tarixida ilk bor bu qadar katta moliyaviy resurslar ehtiyojmand 
oilalarda yashovchi ayollar va yoshlarga ijtimoiy himoya va tibbiy yordam ko‘rsatish uchun yo‘naltirilmoqda. Bu 
esa mamlakatimizda inson manfaatlari oliy qadriyat sifatida e’tirof etilayotganining yorqin dalilidir.

Bundan tashqari, 2024-yilda barcha hududlarda xotin-qizlar faoliyat yuritadigan hunarmandchilik sohalariga 
ixtisoslashgan klasterlar faoliyati tajriba tariqasida yo‘lga qo‘yilishi rejalashtirilgan. Hududlarda zo‘ravonlikka 
uchragan xotin-qizlarga yordam ko‘rsatish maqsadida bittadan namunaviy markaz tashkil etiladi hamda 
ularning ish faoliyatini boshlash uchun 10 milliard so‘m va mahalliy budjetlarning qo‘shimcha manbalaridan 
zarur mablag‘lar ajratilishi nazarda tutilgan.

Ijtimoiy himoyaga muhtoj yolg‘iz ayollarning farzandlarini maktabgacha ta’lim tashkilotlariga imtiyozli 
ro‘yxat asosida qabul qilish va boquvchisini yo‘qotgan ayollarga bolasini maktabgacha ta’lim tashkilotlari, shu 
jumladan, oilaviy bog‘chalarga berish xarajatlarini budjetdan qoplash tizimi joriy etiladi [5].

Vazirlar Mahkamasining 2024-yil 9-sentabrdagi “Xotin-qizlarni qo‘llab-quvvatlash mexanizmlarini yanada 
takomillashtirish, ularning muammolarini hal etishda axborot-kommunikatsiya texnologiyalarini keng joriy etish 
chora-tadbirlari to‘g‘risida”gi 557-son3li qarorida “O‘zbekiston – 2030” strategiyasini o‘z vaqtida va sifatli amalga 
oshirish, xotin-qizlar muammolari bilan ishlash tizimini raqamlashtirish, muammolarni hal etishda inson omilini 
kamaytirish hamda xotin-qizlar murojaatlarini ko‘rib chiqish natijadorligini oshirish bo‘yicha yo‘llar belgilangan. 
Unda ko‘rsatilishicha:

1. Xotin-qizlarning jamiyatdagi rolini oshirish, gender tenglik va oila masalalari bo‘yicha Respublika 
komissiyasi hamda O‘zbekiston Respublikasi Oila va xotin-qizlar qo‘mitasining quyidagi takliflariga rozilik berildi:

- 2024-yil oktabr oyidan boshlab “Xotin-qizlar.uz” platformasi doirasida Xotin-qizlar muammolarini o‘rganish 
va tizimli hal etish modulini ishga tushirish;

- Muammolarni o‘rganish moduli orqali aniqlangan muammolarni “mahalla – tuman – viloyat – respublika” 
darajasida hal etishni ta’minlash.

2. Belgilab qo‘yildiki, “Xotin-qizlar.uz” platformasini takomillashtirish va doimiy texnik qo‘llab-quvvatlash 
xarajatlari O‘zbekiston Respublikasi Oila va xotin-qizlar qo‘mitasining buyurtmanomasi asosida Oila va xotin-
qizlarni qo‘llab-quvvatlash davlat maqsadli jamg‘armasi mablag‘lari doirasida moliyalashtiriladi [6].

2024-yilda 889 567 nafar xotin-qizlarning bandligini ta’minlashga ko‘maklashildi. Bunda:
- 284 041 nafar xotin-qizlar mehnat bozorida talab yuqori bo‘lgan kasb-hunarga va tadbirkorlikka o‘qitildi, 

xususan, 154 972 nafari mehnat bozorida talab yuqori bo‘lgan kasb-hunarga, 129 069 nafari tadbirkorlik 
ko‘nikmalari va moliyaviy savodxonlikka o‘qitildi;

3	  https://www.lex.uz/uz/docs/-7098016

- 257 171 nafari ishga joylashtirildi, 102 544 nafari haq to‘lanadigan jamoat ishlariga jalb qilindi.
Xotin-qizlar bandligini ta’minlashga ko‘maklashish maqsadida 5 ta tuman tajribasi respublika bo‘ylab 

ommalashtirildi.
Oila va xotin-qizlar qo‘mitasi hamda Oila va xotin-qizlarni qo‘llab-quvvatlash davlat maqsadli jamg‘armasi 

tomonidan xotin-qizlarning kasbiy ko‘nikmalar olishlari va munosib ish topishlariga ko‘maklashish, 
tadbirkorliklarini rivojlantirish masalalari bo‘yicha Respublika va hududiy Xotin-qizlar tadbirkorlik markazlari 
nodavlat notijorat tashkilotlari bilan hamkorlik qilinmoqda.

Jamg‘arma tomonidan ishsiz va ijtimoiy faol bo‘lmagan xotin-qizlarning kasbiy ko‘nikmalar olishlari, 
mehnat bozorida raqobatbardosh kasblarga va tadbirkorlikka o‘qitish uchun Respublika va hududiy Xotin-qizlar 
tadbirkorlik markazlari nodavlat notijorat tashkilotlariga 2024-yilda 17 milliard 668 million so‘m mablag‘ ajratildi 
[5].

X U L O S A  V A  T A K L I F L A R
MMamlakatimiz taraqqiyoti hamda oila va jamiyat hayotida xotin-qizlar salmoqli o‘rin va nufuzga ega. 

Aholining qariyb 50 foizini tashkil etuvchi ayollar bugungi kunda ijtimoiy-ma’naviy, siyosiy-iqtisodiy hayotning 
barcha jabhalarida, jumladan, davlat boshqaruvi va vakillik organlarida, ishlab chiqarish, tadbirkorlik, fermerlik, 
sog‘liqni saqlash, ta’lim, ma’rifat, madaniyat va boshqa ijtimoiy sohalarda faol va samarali ishtirok etmoqda.

Xotin-qizlarning ijtimoiy-siyosiy faolligini oshirish, ularning huquqlari va qonuniy manfaatlarini kafolatli 
himoya qilish, onalik va bolalikni har tomonlama qo‘llab-quvvatlash, shuningdek, ularning turli soha va 
tarmoqlardagi qobiliyat va imkoniyatlarini ro‘yobga chiqarish uchun zarur shart-sharoitlar yaratish borasida 
mamlakatimizda keng ko‘lamli islohotlar amalga oshirilmoqda. Oila institutini mustahkamlash ham bu boradagi 
asosiy ustuvor yo‘nalishlardan biri hisoblanadi.

Biroq, amalga oshirilayotgan sa’y-harakatlarga qaramay, ushbu sohada xotin-qizlarni har tomonlama 
qo‘llab-quvvatlash, ular bilan tizimli va maqsadli ishlash, oilalarda ma’naviy-axloqiy muhitni mustahkamlash va 
sog‘lomlashtirish bo‘yicha samarali mexanizmlarni yaratish jarayonida ayrim tizimli muammo va kamchiliklar 
hali ham saqlanib qolmoqda.

Shu munosabat bilan, O‘zbekiston Xotin-qizlar qo‘mitasining jamiyat hayotidagi o‘rnini mustahkamlash, 
xotin-qizlarni qo‘llab-quvvatlash va oila institutini rivojlantirish sohasidagi faoliyatini tubdan takomillashtirish 
maqsadida qo‘mitaning ustuvor yo‘nalishlari qayta belgilandi va uning hududiy bo‘linmalarining yangilangan 
tuzilmalari tasdiqlandi.

Bundan tashqari, O‘zbekiston Xotin-qizlar qo‘mitasi, O‘zbekiston yoshlar ittifoqi va “Tadbirkor ayol” 
uyushmasining oila va xotin-qizlar masalalaridagi faolligi inobatga olinib, Xotin-qizlarni va oilani qo‘llab-
quvvatlash jamg‘armasini tashkil etish to‘g‘risidagi tashabbus ma’qullandi. Mazkur jamg‘armaning asosiy 
vazifasi og‘ir ijtimoiy ahvolga tushib qolgan xotin-qizlar va oilalarga, nogironligi bo‘lgan ayollarga moddiy yordam 
ko‘rsatish hamda xotin-qizlarning tadbirkorlik tashabbuslarini qo‘llab-quvvatlashdan iborat.

Shu bilan birga, 2025-yilda O‘zbekistonda xotin-qizlar loyihalarini qo‘llab-quvvatlash uchun qo‘shimcha 
ravishda 200 million AQSh dollari yo‘naltirilishi belgilangan. Prezident tomonidan imzolangan mazkur qaror 
xotin-qizlar uchun keng imkoniyatlar yaratish, ularning ijtimoiy faolligini oshirish va oila muhitini yanada 
yaxshilashga xizmat qilishi kutilmoqda [4].

